
GOUVÈNÈ CUOMO ANONSE GENYEN $50 MILYON DOLA KI DISPONIB POU PWOJÈ TRANSPÒ 

 

Bourad Lajan ap Sipòte Lwazi, Touris ak Opòtinite Devlopman Ekonomik nan tout Eta a 

 

Gouvènè Andrew M. Cuomo jodi a te anonse gen aplikasyon ki disponib pou $50 milyon nan lajan 

federal pou yon divès kalte pwojè transpò altènatif, tankou konstriksyon enstalasyon pou bisiklèt ak 

pyeton. 

 

“Mwa pase, nou te bay yon sibvansyon $67 milyon ki pral ede modènize ak amelyore enfrastrikti transpò 

New York epi amelyore sekirite pou Nouyòkè ak vizitè,” te deklare Gouvènè Cuomo. “Bourad lajan nou 

anonse jodi a pral bati sou efò sa yo atravè sipò l ap pote pou nouvo opòtinite lwazi ak touris atravè eta 

a. N ap chèche pwojè ki ka devlope ekonomi lokal epi kreye dyòb, pandan n ap kontribiye tou nan 

kominote ki pi pwòp ak pi rezistan pou lane kap vini yo.” 

 

Delege Depatman Transpò Eta New York la, Joan MacDonald, te di konsa,” Opòtinite pou amelyorasyon 

kominote a ki posib grasa demann lajan konpetitif sa pral fè pwomosyon altènatif transpò ki bon pou 

sante, amelyore aksè ak sekirite nan enstalasyon ki pa pou machin epi transfòme kominote atravè Eta a. 

Grasa lidèchip Gouvènè Cuomo, n ap ede ekonomi rejyonal grasa divès kalte opsyon transpò n ap ofri 

eki koresponn ak vizyon lokal.”  

 

Pwojè yo ki anonse jodi a te seleksyone atravè yon pwosesis apèl dòf konpetitif epi te evalye dapre kritè 

etabli ki te gen ladann amelyorasyon anviwonman nan ak pou rezo transpò a; koneksyon ak rezo ki la 

deja; ankourajman kwasans entelijan; enpak sou ekonomi lokal ak rejyonal; egzistans fon ekivalan; ak 

nivo sipò kominotè.  

 

Aktivite pou pwojè ki kalifye gen ladann:  

• Enstalasyon pou pis sou wout ak andeyò wout pou pyeton, bisiklèt ak lòt fòm transpò ki pa 

machin.  

• Pwojè ki gen pou wè ak enfrastrikti ak rezo ki pral mete sekirite sou wout pou moun ki pa 

chofè, tankou timoun, granmoun, ak andikape, pou aktivite toulejou yo;  

• Aktivite pou amelyorasyon kominotè, tankou amelyorasyon sekirite spi wout nan dwa pasaj 

transpò ak kontwòl ewozyon; epi  

• Aktivite atenyasyon pou anviwonman, tankou prevansyon polisyon ak aktivite pwoteksyon ak 

kontwòl drenaj dlo lapli sou otowout pou anpeche inondasyon. 

 

Bourad lajan pou pwojè sa yo soti nan Federal Highway Administration (FHWA) epi se NYSDOT kap 

administre l. Jiska 80 pousan nan kou pwojè pwopoze a pral jwenn aplikan ki ranpli kondisyon yo. 

Esponsò pwojè yo responsab pou yo jwenn rès lajan pou pwojè a.  

 

NYSDOT pral bay bourad teknik ak fòmasyon ki nesesè pou fiti aplikan atravè yon seri atelye nan tout eta 

a. Atelye yo pral bau enfòmasyon sou nouvo opòtinite bourad lajan sa, yon esplikasyon sou kondisyon 

aplikasyon yo epi detaye egzijans ki nesesè pou garanti tout pwojè ki gen bourad lajan federal ap 

devlope, konsevwa epi bati dapre egzijans federal yo.  

 

Dat limit pwovizwa pou fè aplikasyon se 11 jen. W ap jwenn plis enfòmasyon sou pwogram lan, tankou 

aplikasyon an ak liv enstriksyon an; asistans teknik ak atelye rejyonal; ak kondisyon pwojè federal sou 

https://www.dot.ny.gov/tap. 

 

Senatè ameriken Charles Schumer te di konsa,”Envestisman nan pwojè transpò altènatif, tankou pis pou 

bisiklèt ak wout vèt, se yon itilizasyon entelijan lajan federal kap bouste touris rejyonal, estimile 

ekonomi lokal epi amelyore kalte lè moun ap respire nan kominote New York. Lajan finsanman sa pral 

bay yon gwo bourad nan amelyrore sekirite ak aksè nan rezo transpò New York toupatou nan eta a.” 

 

Congresswoman Nita Lowery te di konsa, “Lwazi ak touris kreye dyòb epi pote devlopman ekonomik nan 

ba Valley Hudson. Avèk nouvo envestisman federal sa, kominote nan rejyon nou an pou kounye a kapab 

jwenn finansman adisyonèl ki ka amelyore rezo transpò nou an pou rezidan ak touris menm jan, sa kap 

mete plis sekirite nan kominote nou yo epi ranfòse ekonomi nou an.” 

 

Congressman Jerrold Nadler te di konsa, “Antanke yon Manm Kongrè ki soti nan Nòdès eki nan 

Komisyon Transpò ak Enfrastrikti Chanm lan, mwen fyè nou te reyisi vote Moving Ahead for Progress in 

the 21st Century Act la ki te pèmèt nou jwenn lajan federal sa yo. $50 milyon sa yo pral kreye travay nan 

zòn yo epi ogmante sekirite ak kantite opsyon transpò a atravè New York. Kreyasyon plis wout pou siklis 

ak pyeton pou vwayaje san danje pral amelyore anviwonman nou epi kenbe plis machin andeyò wout ki 

deja ambouteye yo. Mwen pral kontinye travay ak Gouvènè Cuomo pou goumen pou lajan federal la 

pou pwojè transpò ki pral nan benefis New York.” 

 

Congressman Sean Patrick Maloney te di konsa, “Envestisman nan enfrastrikti nou yo pral kreye dyòb 

epi devlope ekonomi lokal pandan y ap ede vwazen mwen yo ak vizitè nou yo pou yo jwi bèl Hudson 

Valley a san danje. Grasa sipò Gouvènè Cuomo ak Delege McDonald, nou ka kontinye fè tèt kole pou 

jwenn rezilta kap pote yon bagay anplis pou moun nan Hudson Valley.” 

